
Nd. 14. Frumvarp til laga
um breyting á 14. gr. laga nr. 1 5. janúar 1938, um síldarverksm iðjur ríkisins.

Flm.: Gísli Guðmundsson.

1. gr.
Fyrir „25%“ í 14. gr. laganna komi: 50%.

2. gr.
Lög þessi öðlast þegar gildi.

G r e i n a r g e r ð .
I núgildandi lögum um síldarverksm iðjur rikisins er svo ákveðið, að „verk- 

sm iðjurnar skulu greiða V2% af brúttóandvirði seldra afurða ár hvert til bæjarsjóðs 
eða sveitarsjóðs, þar sem þær eru starfræktar, þó ekki yfir 25% af útsvörum við- 
komandi bæjar- eða sveitarfélags það ár.“

Það ákvæði, að gjald það, er verksm iðjurnar greiða, megi ekki fara yfir 25% 
af útsvörum í viðkomandi hreppi eða kaupstað, kemur óeðlilega niður. Litil verk- 
smiðja i stórum ba> getur eftir þessu þurft að greiða mun hærra gjald en stór verk- 
smiðja í íátækuin bæ eða hreppi. Með ákvæðinu er framið ranglæti gegn sérstökum 
hreppsfélögum, án þess þó að það muni verksm iðjureksturinn i heild neinu, sem 
heitið getur.

Þar sem gera iná ráð fyrir, að einhverjum  þyki rétt að girða fyrir þann hugs- 
anlega möguleika, að eitthvert hreppsfélag geti greitt öll gjöld sín á þennan hátt, er 
ekki lagt til, að ákvæðið sé fellt niður. En þess er að vænta, að Aiþingi geti fallizt 
á þá málamiðlunarleið, sem farið er fram á í frv.


